
Narayanaproktam Shri Krishna Stotram

நாராயணப்ரோக்தம் ஶ்ரீக்ரு’ஷ்ணஸ்தோத்ரம்

(நாராயணப்ரோக்தம்ஶ்ரீக்ரு’ஷ்ணகவசம்)
வஸிஷ்டே²ந ப்ரத³த்தேந மந்த்ரம் தம் ஷோட³ஶாऽக்ஷரம் ।
ஸ்தோத்ரம் ச கவசம் தத்³வை ஶ‍்ரு’ணு த்வம் கமலேஶ்வரி ॥ 54॥
ௐ நமோ ப⁴க³வதே ராஸமண்ட³லேஶாய ஸ்வாஹா ।
இமம் மந்த்ரம் கல்பவ்ரு’க்ஷம் ஜாநீஹி ஷோட³ஶாऽக்ஷரம் ॥ 55॥
கோ³லோகே க்ரு’ஷ்ண ஈஶாய த³த்தவாந் ச தத: பரம் ।
ப்³ரஹ்மணே து புரா க்ரு’ஷ்ண: புஷ்கரே த³த்தவாँஸ்ததா²॥ 56॥
குமாராய த³த்தவாँஶ்ச ப்³ரஹ்மா லோகபிதாமஹ: ।
ப்³ரஹ்மாண்ட³பாவநஸ்யாऽஸ்ய கவசஸ்ய ஹரி:ஸ்வயம் ॥ 57॥
ரு’ஷிஶ்ச²ந்த³ஶ்ச கா³யத்ரீ தே³வோऽஹம் ப⁴க³வாந்ஹரி: ।
த⁴மார்த²காமமோக்ஷேஷு விநியோக:³ஸதா³ மத:॥ 58॥
த்ரிலக்ஷவாரஜபநாத் ஸர்வஸித்³தி⁴ப்ரதோ³ ப⁴வேத் ।
ப்ரணவோ மே ஶிர: பாது நமோ ராமேஶ்வராய ச ॥ 59॥
பா⁴லம் பாயாந்நேத்ரயுக்³மம் நமோ ராதே⁴ஶ்வராய ச ।
க்ரு’ஷ்ண: பாயாச்ச்²ரோத்ரயுக்³மம் ஶ்ரீஹரிர்க்⁴ராணமித்யபி ॥ 60॥
ஜிஹ்விகாம் வஹ்நிஜாயா து க்ரு’ஷ்ணாய ஸர்வதோ நம: ।
ஶ்ரீக்ரு’ஷ்ணாய ஸ்வாஹேதி ச காஷ்ட²ம் பாது ஷட³க்ஷர:॥ 61॥
ஹ்ரீம் க்ரு’ஷ்ணாய நமோ வக்த்ரம் க்லீம் பூர்வஶ்ச பு⁴ஜத்³வயம் ।
நமோ கோ³பாங்க³நேஶாய ஸ்கந்தா⁴வஷ்டாக்ஷரோऽவது ॥ 62॥
த³ந்தபங்க்திமோஷ்ட²யுக்³மம் நமோ கோ³பீஶ்வராய ச ।
ௐ நமோ ப⁴க³வதே ராஸமண்ட³லேஶாய ஸ்வாஹா ॥ 63॥
ஹரிர்வக்ஷ:ஸ்த²லம் பாது மந்த்ராத்மா ஷோட³ஶாக்ஷர: ।
ஶ்ரீக்ரு’ஷ்ணாய ஸ்வாஹேதி ௐ கர்ணயுக்³மம் ஸதா³ऽவது ॥ 64॥

ௐ விஷ்ணவே ஸ்வாஹேதி ச கபோலம் ஸர்வதோऽவது ।
ௐ ஹரயே நம இதி ப்ரு’ஷ்ட²ம் பாதௌ³ஸதா³ऽவது ॥ 65॥
ௐ கோ³வர்த⁴நதா⁴ரிணே ஸ்வாஹா ஸர்வஶரீரகம் ।
ப்ராச்யாம் மாம் பாது ஶ்ரீக்ரு’ஷ்ண ஆக்³நேய்யாம் பாது மாத⁴வ:॥ 66॥
த³க்ஷிணே பாது கோ³பீஶோ நைர்ரு’த்யாம் நந்த³நந்த³ந: ।
வாருண்யாம் பாது கோ³விந்தோ³ வாயவ்யாம் ராதி⁴கேஶ்வர:॥ 67॥
உத்தரே பாது ராஸேஶ ஐஶாந்யாமச்யுத:ஸ்வயம் ।
ஸததம் ஸர்வத: பாது ஹரிர்நாராயண:ஸ்வயம் ॥ 68॥
கு³ருமப்⁴யர்ச்ய விதி⁴வத்³ வஸ்த்ராலங்காரசந்த³நை: ।
ஸ்நாத்வா தம் ச நமஸ்க்ரு’த்ய கவசம் தா⁴ரயேத் ஸுதீ: ⁴ ॥ 69॥
கவசஸ்ய ப்ரஸாதே³ந ஜீவந்முக்தோ ப⁴வேந்நர: ।
யதி³ஸ்யாத் ஸித்³த⁴கவசோ விஷ்ணுரேவ ப⁴வேத் ப்ரியே ॥ 70॥
அஸ்ய பாடா²ந்மஹத்புண்யம் ஸர்வதீர்த²ப²லம் ப⁴வேத் ।
அபுத்ரோ லப⁴தே புத்ரமபா⁴ர்யோ லப⁴தே ஸதீம் ॥ 71॥
வித்³யார்தீ²லப⁴தே வித்³யாம் த⁴நார்தீ² த⁴நமாப்நுயாத் ।
ப்⁴ரஷ்டராஜ்யோ லபே⁴த்³ராஜ்யமைஶ்வர்யம் ஸித்³தி⁴காமந:॥ 72॥
ரோகா³ர்தோ முச்யதே ரோகா³த்³ப³த்³தோ⁴ முச்யேத ப³ந்த⁴நாத் ।
ப⁴க்திம் ப்ராப்ய ஹரேஶ்சாந்தே லப⁴தே தா⁴ம சாக்ஷரம் ॥ 73॥
இஹ லோகே ஸுக²ம் பு⁴க்த்வா க்ரு’த்வா கீர்திம் ஸுது³ர்லபா⁴ம் ।
பார்ஷத³ப்ரவரோ பூ⁴த்வா கோ³லோகம் தா⁴ம யாதி ச ॥ 74॥
ஏவம் க³ந்த⁴ர்வப்ரவர: உபப³ர்ஹணஸம்ஜ்ஞக: ।
ரேமே காலாவஶேஷம் ச தாபி: ⁴ பத்நீபி⁴ராத³ராத் ॥ 75॥
இதி ஶ்ரீலக்ஷ்மீநாராயணீயஸம்ஹிதாயாம் ப்ரத²மே க்ரு’தயுக³ஸந்தாநே 202-

அத்⁴யாயாந்தர்க³தம்
நாராயணப்ரோக்தம் ஶ்ரீக்ரு’ஷ்ணஸ்தோத்ரம் ததா² கவசம் ஸம்பூர்ணம் ।
லக்ஷ்மீநாராயணீயஸம்ஹிதா । க²ண்ட³ 1। அத்⁴யாய 202/54-75॥

